ՀԱՇՎԵՏՎՈՒԹՅԱՆ ՍԵՂՄԱԳԻՐ
2025 ԹՎԱԿԱՆԻ ԸՆԹԱՑՔՈՒՄ ԿԱՏԱՐԱԾ ՀԻՄՆԱԿԱՆ ԱՇԽԱՏԱՆՔՆԵՐԻ ԱՐԴՅՈՒՆՔՆԵՐԻ ՎԵՐԱԲԵՐՅԱԼ

· Հաշվետու ժամանակահատվածում պետական գույքի կառավարման առանձին բնագավառներում ձեռք են բերվել հետևյալ արդյունքները.

2025 թվականին իրականացվել է պետական կառավարման մարմինների ենթակայության ֆինանսատնտեսական վերլուծության ենթակա առևտրային կազմակերպությունների ցանկերի ճշգրտում։ 50 տոկոս և ավելի պետական մասնակցությամբ 139 առևտրային կազմակերպությունների համար իրականացվել է 2024թ. տարեկան արդյունքների ֆինանսատնտեսական վիճակի դիտարկումներ և վերլուծություն, կազմակերպությունների գործունեության արդյունավետության որոշում և գործադիր մարմինների ղեկավարների կատարած աշխատանքների գնահատում (2023 թվականին՝ 141 առևտրային կազմակերպությունների համար): Ամփոփ տեղեկանքը ներկայացվել է ՀՀ վարչապետի աշխատակազմ։ 
2024թ․ տարեկան ֆինանսական արդյունքներով վնաս ձևավորած առևտրային կազմակերպությունների ֆինանսական վիճակի վատթարացման և ձեռնարկված միջոցների վերաբերյալ պարզաբանումների մասին ամփոփ տեղեկանքը, ինչպես նաև  կազմակերպությունների գործունեության բարելավմանն ուղղված Կոմիտեի առաջարկների վերաբերյալ պետական մարմինների տրամադրած տեղեկատվությունն ամփոփվել և ներկայացվել են ՀՀ վարչապետի աշխատակազմ։
Կազմակերպությունների կառավարման համակարգում նախապատրաստվել են թվով 17 ՀՀ կառավարության որոշման նախագծեր, որոնցից 14-ն ընդունվել են ՀՀ կառավարության կողմից։ (2024 թվականին նախապատրաստվել են թվով 20 ՀՀ կառավարության որոշման նախագծեր, որոնցից ՀՀ կառավարության կողմից ընդունվել են 12-ը)։
Հաշվետու ժամանակաշրջանում ՀՀ կառավարության կողմից ընդունվել է 7 կազմակերպության լուծարման մասին որոշումներ, 4 կազմակերպության լուծարման գործընթացն ավարտվել է։ (2024թ.-ի ընթացքում ՀՀ կառավարության կողմից ընդունվել է 4 ընկերության լուծարման մասին որոշում, 3 կազմակերպության լուծարման գործընթացն ավարտվել է)։
31․12․2025թ․ դրությամբ լուծարման գործընթացում են գտնվում 12 կազմակերպություններ: 
Լուծարվող կազմակերպություններում իրականացվել է շուրջ 95,308.0 հազ.դրամ վճարումներ,  որից՝ ՀՀ պետական բյուջե` 16,083.0 հազ.դրամ, համայնքային բյուջե՝ 5,700․0 հազ․դրամ, աշխատավարձի գծով` 69,417.0 հազ.դրամ և այլ կրեդիտորական պարտք 4,108.0 հազ.դրամ։ (2024թ.-ի ընթացքում լուծարվող կազմակերպություններում իրականացվել են շուրջ 602,932.0 հազ.դրամ վճարումներ, որից՝ ՀՀ պետական բյուջե` 335,408.0 հազ.դրամ, համայնքային բյուջե՝ 1,680.0 հազ.դրամ, աշխատավարձի գծով` 197,436.0 հազ.դրամ և այլ կրեդիտորական պարտք 68,408.0 հազ.դրամ)։
Լուծարումից հետո ՀՀ պետական բյուջե է փոխանցվել 5,475.0 հազ.դրամ գումար։ (2024 թվականին՝ լուծարումից հետո ՀՀ պետական բյուջե է փոխանցվել 300,388.0 հազ.դրամ գումար, իսկ 1,970.2 հազ. դրամ դեբիտորական պարտքի ստացման իրավունք փոխանցվել է ՀՀ ֆինանսների նախարարությանը։)։
[bookmark: _Hlk221097175]Պետական գույքի էլեկտրոնային հաշվառման համակարգում 30․12․2025թ․ դրությամբ պետական գույքի էլեկտրոնային հաշվառման համակարգում գրանցված է 10948 միավոր պետական սեփականություն հանդիսացող շենքեր և շինություններ, որոնց ընդհանուր մակերեսը կազմում է 8,190,205.97 քառ.մետր (այդ թվում՝ այլ երկրներում գտնվող 16 շենքեր և շինություններ՝ 14,160.57 քառ.մետր ընդհանուր մակերեսով), պետական մասնակցությամբ առևտրային և պետական ոչ առևտրային կազմակերպություններին, հիմնադրամներին սեփականության իրավունքով պատկանող 2906 շենքեր և շինություններ, որոնց ընդհանուր մակերեսը կազմում է 1,407,901.97 քառ.մետր, 252 պետական սեփականություն հանդիսացող չկառուցապատված հողամաս՝ 945.429603 հա ընդհանուր մակերեսով, 6239 տրանսպորտային միջոցներ (որից՝ պետական սեփականություն հանդիսացող՝ 4647 և 100 տոկոս պետական մասնակցությամբ առևտրային և պետական ոչ առևտրային կազմակերպություններին, հիմնադրամներին սեփականության իրավունքով պատկանող և ամրացված՝ 1592), 305 անվանում (քանակը՝ 16662) մտավոր սեփականության օբյեկտներ, ինչպես նաև ընդհանուր օգտագործման ավտոմոբիլային ճանապարհների երկարությունը կազմում է 7742.19 կմ (այդ թվում՝ միջպետական նշանակության` 1721.34 կմ, հանրապետական նշանակության` 2065.75 կմ, մարզային նշանակության` 3955.1 կմ)։ (2024թ. դրությամբ պետական գույքի էլեկտրոնային հաշվառման համակարգում գրանցված է 10911 միավոր պետական սեփականություն հանդիսացող անշարժ գույք՝ 8 166 753․34 քառ.մետր ընդհանուր մակերեսով (այդ թվում՝ այլ երկրներում գտնվող 16 անշարժ գույք՝ 14 160.57 քառ.մետր ընդհանուր մակերեսով), իրավաբանական անձանց գույքի կազմում ընդգրկված 2927 անշարժ գույք՝ 1,406,467․2 քառ.մետր ընդհանուր մակերեսով, 91 պետական սեփականություն հանդիսացող չկառուցապատված հողամաս՝ 136․892649 հա ընդհանուր մակերեսով, 5960 միավոր տրանսպորտային միջոց (պետական սեփականություն հանդիսացող, ինչպես նաև 100 տոկոս պետական մասնակցությամբ առևտրային և պետական ոչ առևտրային կազմակերպություններին, հիմնադրամներին սեփականության իրավունքով պատկանող և ամրացված), 304 անվանում (քանակը՝ 16846) մտավոր սեփականության օբյեկտ, 166 պետական մասնակցությամբ առևտրային կազմակերպություն, որոնց կանոնադրական կապիտալում պետական մասնակցության չափը կազմում է 257 446 918․9 հազ.դրամ, ինչպես նաև ընդհանուր օգտագործման ավտոմոբիլային ճանապարհների երկարությունը կազմում է 7742.19 կմ (այդ թվում` միջպետական նշանակության` 1721.34 կմ, հանրապետական նշանակության` 2065.75 կմ, մարզային նշանակության` 3955.1 կմ)։
Պետական գույքի էլեկտրոնային աճուրդների e-auctions.am էլեկտրոնային աճուրդի համակարգի միջոցով 2025թ․ հունվարի 3-ից մինչև 2025թ․ դեկտեմբերի 30-ը ներառյալ իրականացվել է 2514 աճուրդ (որից՝ 210-ն անշարժ գույքի վաճառքի, 2195-ը՝ տրանսպորտային միջոցների, բաժնետոմսերի և այլ շարժական գույքի վաճառքի, 109-ը՝ վարձակալության), որից կայացել է 630 աճուրդ (որից՝ 15 անշարժ գույքի վաճառքի, 542 տրանսպորտային միջոցների, բաժնետոմսերի և այլ շարժական գույքի վաճառքի, 73 վարձակալության)։
      Հաշվի առնելով, որ էլեկտրոնային աճուրդների իրականացման գործընթացը մեկնարկել է 2024 թվականի նոյեմբերից, այս փուլում 2024 և 2025 թվականների համեմատական վերլուծության լիարժեք իրականացում հնարավոր չէ։ Միաժամանակ 2024 թվականի նոյեմբերի 25-ից դեկտեմբերի 29-նն ընկած ժամանակահատվածում Կոմիտեի կողմից իրականացվել է 30 աճուրդ (անշարժ գույք՝ 12, տրանսպորտային միջոցներ՝ 18), որից կայացել է 2 անշարժ գույքի և 1 տրանսպորտային միջոցի աճուրդ։
Պետական գույքի օտարման գործընթացում 2025թ․ օտարվել է 18 անվանում անշարժ գույք (ըստ օտարման ձևի՝ 17-ը աճուրդ, 1-ը՝ մրցույթ), 495 տրանսպորտային միջոց, 98360 կգ երկաթ, 2320լ․ վառելիք և 390 միավոր այլ շարժական գույք (ըստ օտարման ձևի՝ աճուրդ)։ (2024 թվականի նույն ժամանակահատվածում օտարվել է 14 անվանում անշարժ գույք (ըստ օտարման ձևի՝ 12-ն աճուրդ, 2-ը մրցույթ))։
Պետական գույքի վարձակալության տրամադրման ոլորտում կնքվել են թվով 213 ոչ բնակելի տարածքի վարձակալության պայմանագիր, ոչ բնակելի տարածքի վարձակալության պայմանագրում փոփոխություն կատարելու մասին թվով 129 համաձայնագիր, դադարեցվել է թվով 202 ոչ բնակելի տարածքի վարձակալության պայմանագիր: (2024 թվականի ընթացքում՝ կնքվել են թվով 235 ոչ բնակելի տարածքի վարձակալության պայմանագիր, ոչ բնակելի տարածքի վարձակալության պայմանագրում փոփոխություն կատարելու մասին թվով 57 համաձայնագիր, դադարեցվել է թվով 155 ոչ բնակելի տարածքի վարձակալության պայմանագիր):  
Հաշվետու ժամանակահատվածում մշակվել և ՀՀ օրենսդրությամբ սահմանված կարգով շրջանառության մեջ է դրվել պետական գույքի տնօրինման վերաբերյալ 552 իրավական ակտի նախագիծ, որից՝ Կոմիտեի նախագահի 309 հրամանի նախագիծ, ՀՀ կառավարության որոշման 243  նախագիծ։ Նվերների տնօրինման հետ կապված՝ 113 նվերների վերաբերյալ ընդունվել են Կոմիտեի նախագահի 59 որոշումներ։ (2024 թվականին՝ 359 իրավական ակտի նախագիծ, որից՝ Կոմիտեի նախագահի 135 հրամանի, ՀՀ կառավարության որոշման 224 նախագիծ)։ 
705 միավոր տրանսպորտային միջոցների նկատմամբ կատարվել են պետական գրանցման աշխատանքներ, 922 միավոր անշարժ գույքի վերաբերյալ դիմումներ են ներկայացվել Կադաստրի  կոմիտե, որից 295 միավոր պետական գույքի նկատմամբ ներկայացվել են իրավունքի պետական գրանցման դիմումներ, 595 միավոր անշարժ գույքի նկատմամբ կատարվել են սխալի, վրիպակի ուղղումներ, նոր վկայականների տրամադրում, հասցեների գրանցում և այլ գործառույթներ, 32 միավոր անշարժ գույքի վերաբերյալ պահանջվել են միասնական տեղեկանքներ։ (2024 թվականի ընթացքում՝ 328 միավոր ավտոմեքենաների նկատմամբ կատարվել են պետական գրանցման աշխատանքներ, 667 միավոր դիմումներից 195 միավոր գույքի նկատմամբ կատարվել են իրավունքի պետական գրանցման աշխատանքներ, 342 միավոր անշարժ գույքի նկատմամբ կատարվել են սխալների և վրիպակների ուղղման, նոր վկայականների և հասցեների գրանցման աշխատանքներ, 130 միավոր անշարժ գույքի վերաբերյալ պահանջվել են միասնական տեղեկանքներ):
Հաշվետու ժամանակահատվածում Կոմիտեի կողմից նախապատրաստվել և դատական ատյաններ է ներկայացվել՝ 1 սնանկության պահանջ, 26 հայցադիմում, 6 հայցադիմումի պատասխան, 1 դիմում՝ գույքը տիրազուրկ ճանաչելու մասին, 1 քրեական գործով քաղաքացիական հայցադիմում, 1 հակընդդեմ հայցադիմումի պատասխան, 15 վերաքննիչ բողոք, 9 վերաքննիչ բողոքի պատասխան, 14 վճռաբեկ բողոք, 1 վճռաբեկ բողոքի պատասխան: (2024 թվականի ընթացքում՝ 1 սնանկության պահանջ, սնանկ ճանաչելու մասին 1 դիմում, 34 հայցադիմում, 2 հայցադիմումի պատասխան, 16 գրավոր առարկություն, 5 վերաքննիչ բողոք, 7 վերաքննիչ բողոքի պատասխան, 4 վճռաբեկ բողոք)։
Պետական գույքի (այդ թվում նաև հողի) օտարումից ստացված միջոցները կազմել են 10,906,128.5 հազ.դրամ կամ 2024թ.-ի նույն ժամանակահատվածի 17,197,009.5 հազ.դրամի համեմատ նվազել է 36.58 %-ով, որից՝ ՀՀ պետական բյուջե է մուտքագրվել 9,818,290.0 հազ.դրամ կամ 2024թ.-ի նույն ժամանակահատվածի 15,759,752.3 հազ.դրամի համեմատ նվազել է 37.70 %-ով, իսկ համապատասխան համայնքային բյուջեներ՝ 1,087,838.5 հազ.դրամ կամ 2024թ.-ի նույն ժամանակահատվածի 1,437,257.2 հազ.դրամի համեմատ նվազել է 24.31 %-ով: 
Պետական գույքի մասնավորեցումից ստացված միջոցները կազմել են 8,100.6 հազ.դրամ կամ 2024թ.-ի նույն ժամանակահատվածի 321,688.8 հազ.դրամի համեմատ նվազել է 97.48 %-ով, որից՝ ՀՀ պետական բյուջե է փոխանցվել 7,541.7 հազ.դրամ կամ 2024թ.-ի նույն ժամանակահատվածի 226,971.2 հազ.դրամի համեմատ նվազել է 96.68 %-ով, իսկ համապատասխան համայնքային բյուջե՝ 558.9 հազ.դրամ, որը 2024թ.-ի նույն ժամանակահատվածի 94,717.6 հազ.դրամի համեմատ նվազել է 99.41 %-ով: 
Պետական գույքի վարձակալությունից փաստացի ՀՀ պետական բյուջե է մուտքագրվել 1,055,390.4 հազ.դրամ կամ 2024թ.-ի նույն ժամանակահատվածի 798,074.4 հազ.դրամի համեմատ աճել է 32.24 %-ով:
ՀՀ պետական սեփականություն հանդիսացող շենքերի և շինությունների տանիքներին ու ձեղնահարկերում կապի սարքավորումների տեղակայման և սպասարկման պայմանագրերից փաստացի հավաքագրվել է 318,879.8 հազ. դրամ կամ 2024թ.-ի նույն ժամանակահատվածի 313,512.1 հազ.դրամի համեմատ աճել է 1.71 %-ով, որից 76,320.0 հազ.դրամը մուտքագրվել է ՀՀ պետական բյուջե կամ 2024թ.-ի նույն ժամանակահատվածի 70,407.9 հազ.դրամի համեմատ աճել է 8.40 %-ով, համապատասխան ՊՈԱԿ-ների բյուջեներ՝ 239,746.0 հազ. դրամ կամ 2024թ.-ի նույն ժամանակահատվածի 240,031.0 հազ.դրամի համեմատ նվազել է 0.12 %-ով:
Ամփոփում. վերը նշված ուղղություններով ստացված դրամական միջոցները կազմել են 12,288,499.3 հազ.դրամ կամ 2024 թ․-ի նույն ժամանակահատվածի 18,630,284․8 հազ․դրամի համեմատ նվազել է 34,04 %-ով, որից ՀՀ պետական բյուջե է փոխանցվել 10,957,542.1 հազ.դրամ կամ 2024թ․-ի նույն ժամանակահատվածի 16,855,205․8 հազ․դրամի համեմատ նվազել է 34,99 %-ով։
Բնակչության սոցիալական խնդիրների լուծման ոլորտում՝ մշակվել և ՀՀ կառավարության կողմից ընդունվել են 34 բնակելի տարածքների (32 ընտանիք, 81 անձ) նվիրատվության (սեփականաշնորհման) վերաբերյալ թվով 5 իրավական ակտեր։ (2024 թվականին՝ 16 բնակելի տարածք, 15 ընտանիք, 29 անձ): 2024 թվականի համեմատ ՀՀ կառավարության որոշումներով նվիրատվությամբ (սեփականաշնորհմամբ) տրամադրված բնակելի տարածքների թիվն աճել է 68,8 %-ով։

